
ONOR. IMHALLEF
JOSEPH R. MICALLEF

Seduta tat-3 ta' Mejju, 2005

Citazzjoni Numru. 209/2005

Avukat Dottor David TONNA bhala prokuratur specjali
ghan-nom u in rapprezentanza tas-Socjeta’ estera
Nike International Limited

VS

Avukat Dottor Leslie CUSCHIERI u I-P.L. Louisa
Tufigno li b’Degriet tat-23 ta’ Marzu, 2005, gew
nominati Kuraturi Deputati biex jirrapprezentaw lis-
socjeta’ XXX9999 S.A.E.L Mefa Sporting Import 34
Coop Es Salem No. 05 Bir Khadem, Algiers, Algeria

[I-Qorti:

Rat |-Att tac-Citazzjoni mressagq fil-28 ta’ Frar, 2005, li bih
l-attur nomine ippremetta,

llli s-socjeta’ attrici Nike International Limited ta’ One
Bowerman Drive, Beaverton, Oregon, 97005-6453, tal-

Istati Uniti tal-Amerika hija proprjetarja ta’ diversi markji,
fosthom il-markju “NIKE” u I-markju distintiv maghruf
bhala “Swoosh Design”, liema markji huma wzati mis-
soc¢jeta’ attrici fugq diversi prodotti manifatturati minnha
bhal abbiljamenti tal-hwejjeg, zraben sportivi, brieret u
prodotti ohra, u dan skond kif jidher fug id-Dokumenti “A”,
“‘B”, “C” u “D%

llli s-socjeta’ attric¢i hija detentri¢i tad-dritt ta’ proprjeta’
industrijali tal-istess markji “NIKE” u “Swoosh Design” fil-
komplessita’ taghhom irregistrati fir-Registru tal-Markji
f'Malta taht Trademark No. 17123 (kif muri fDok. “A”), u
Trademark No. 17125 (kif muri fDok. “B”), kif ukoll
minhabba [-fatt illi s-soc¢jeta’ attrici ghandha d-drittijiet tal-
awtur fuq id-disinn jew xoghol artistiku “Swoosh Design” u
dan kollu ai termini tal-Artiklu 2 tal-Att dwar Drittijiet Dwar
Proprjeta’ Intellettwali (Mizuri Intrakonfini) tal-KAP 414 tal-
Ligijiet ta’ Malta, liema markju “Swoosh Design” huwa
wkoll irredistrat bhala Trademark Komunitarja mal-‘Office
for Harmonization in the Internal Market tal-Unjoni
Ewropeja (ibbazat fAlicante, Spanja) taht Numru
000277632 (“Swoosh Design” — “outline form”) (kif muri
f'Dok. “C”) u Numru 000277517 (“Swoosh Design” — “solid
form”) (kif muri fDok. “D”);

i jirrizulta illi fit-18 ta’ Jannar 2005 iddahhlet gewwa
Malta fuq il-vapur MV “CMA-CGM ENERGY”, u/jew giet
importata temporanjament u/jew tgieghdet gewwa Zzona
hielsa jew mahzen hieles, konsenja ta’ zraben sportivi li
jgibu I-markju “NIKE” u I-markju distintiv “Swoosh Design”
fugq imsemmija, liema konsenja tikkonsisti fi tmien mija u
tmenin (880) par, b’Container Numru ECMU1018320 u i
ma humiex genwini, u dan bi ksur tal-projbizzjoni tal-
Artiklu 4 tal-KAP. 414;

llli mill-Polza ta” Kargu Numru GGZ054640 jirrizulta li |-
konsenjatarji taz-zraben sportivi in kwistjoni huma ndikati
bhala XXX9999 S.A.E.L Mefa Sporting Import 34 Coop Es
Salem No. 05 Birk Hadem Algiers, Algeria, mentri jirrizulta
li d-dettalji tax-Shipper huma GGZ1368 Shenzhen
Shengmaofa Import & Export Co. Ltd;

llli d-dhul gewwa Malta, u/jew |-esportazzjoni u/jew ir-ri-
esportazzjoni ghal-¢irkolazzjoni hielsa, u/jew importazzjoni
temporanja u/jew tgeghid gewwa zona hielsa jew mahzen
hieles ta’ oggetti |i jikkontravjenu dritt dwar il-proprjeta’
intellettwali huwa projbit skond [|-Artiklu 4 ta’ I-istess KAP
414 tal-Ligijiet ta’ Malta;

lIli dawn iz-zraben sportivi in kwistjoni jikkontravvjenu d-
drittijiet ta’ proprjeta’ intellettwali tas-soc¢jeta’ attri¢i skond
I-Artiklu 2(1)(a)(1), (i) u (iii) tal-KAP. 414, li favur taghha
huma rregistrati |-markju “NIKE” u I|-markju distintiv
maghruf bhala “Swoosh Design”, u jikkontravvjenu wkoll
id-drittijiet ta’ proprjeta’ intellettwali tas-socjeta’ attrici
skond I-Artiklu 2(1)(b) tal-istess Kap. 414 kif ukoll
jikkontravvjenu d-drittijiet ta’ proprjeta’ intellettwali tas-
so¢jeta’ attrici skond I-Artikolu 2(1)(@) u (b) tar-
Regolament tal-Kunsill (EC) Numru 1383/2003 tat-22 ta’
Lulju 2003 Ii tirrigwarda |-azzjonijiet li tiehu d-Dwana
kontra prodotti li huma sospettati li jikkontravvjenu certi
drittijiet ta’ proprjeta’ intelletwali u I-mizuri li jridu jittiehdu
kontra prodotti li jinstabu li jikkontravvjenu I-imsemmija
drittijiet, u dan kollu kif ben spjegat mill-analizi li ghamlet
rapprezentanta tas-socjeta’ estera Nike ltaly SRL ghas-
socjeta’ attri¢i (ara rapport tal-analizi mmarkat bhala Dok.
E);

llli din il-konsenja ta’ zraben sportivi bhalissa tinsab
mizmuma mill-Kontrollur tad-Dwana tant il-provvedimenti
tal-KAP. 414 wara l-applikazzjoni bil-miktub li ghamlet is-
socjeta’ attrici lill-istess Kontrollur wara li gew provduti lilu
l-informazzjoni kollha pertinenti sabiex ikun jista’ jiddeciedi
dwar il-kaz (ara kopja tal-applikazzjoni mmarkata bhala
Dok. “H”);

Ghaldagstant I-attur nomine talab lil din I-Onorabbli Qorti,
ghaliex m’ghandiex ghal dawn ir-ragunijiet premessi:

1. Tiddikjara u tiddeciedi illi z-zraben sportivi in
kwistjoni li jinsabu magbuda wara |-applikazzjoni bil-
miktub li ghamlet is-soc¢jeta’ attrici lill-istess Kontrollur,

huma oggetti falsifikati u/jew oggetti mdahhla b’piraterija
(skond I-Artikolu 2 (1)(a) u (b) tal-KAP. 414);

2. Tiddikjara u tiddeciedi illi d-dhul gewwa Malta
u/jew |-importazzjoni temporanja u/jew tgeghid gewwa
zona hielsa jew mahzen hieles ta’ din il-konsenja ta’
zraben sportivi li tikkonsisti fi tmien mija u tmenin (880)
par da parti tas-socjeta’ konvenuta u li jinsabu magbuda
wara l|-applikazzjoni bil-miktub li ghamlet is-soc¢jeta’ attriCi
lill-Kontrollur  tad-Dwana jikkontravvjenu d-dritt ta’
proprjeta’ intellettwali tas-soc¢jeta’ attri¢i in kwantu li ma
humiex genwini, skond I-Artikolu 2(1)(a)(i)(ii)(iii) u (b) tal-
KAP. 414 (Att dwar Drittijiet Dwar Proprjeta’ Intellettwali
(Mizuri Intrakonfini)) u ghaldagstant vjolazzjoni tal-Artikolu
4 tal-istess KAP. 414, u dan fil-konfront tat-Trademarks
registrati fisem is-socjeta’ attrici bin-Numri 17123 u 17125
fir-Registru tal-Markji ta’ Malta, u/jew fil-konfront tad-
drittijiet tal-awtur illi s-socjeta’ attri¢i ghandha fuq ix-xoghol
artistiku taghha “Swoosh Design”;

3. Tiddikjara u tiddeciedi illi d-dhul gewwa Malta
u/jew l-importazzjoni temporanja u/jew tgeghid gewwa
zona hielsa jew mahzen hieles ta’ din I-imsemmija
konsenja ta’ Zzraben sportivi tikkostitwixxi vjolazzjoni tal-
Artikolu 2(1)(a) u (b) tar-Regolament tal-Kunsill (EC)
Numru 1383/2003 tat-22 ta’ Lulju 2003, u dan fil-konfront
tat-Trademarks registrati fisem is-socjeta’ attrici bin-Numri
17123 u 17125 fir-Registru tal-Markji ta’ Malta, u/jew fil-
konfront tar-registrazzjonijiet tat-Trademarks Komunitarji
Numru 000277632 (“Swoosh Design” — “outline form”) u
Numru 000277517 (“Swoosh Design” — “solid form”)
registrati fisem is-soéjeta’ attrici (dan kollu skond il-
provvedimenti tar-Regolament tal-Kunsill (EC) Numru
40/94 tal-20 ta’ Di¢embru 1993 fuq it-Trademark
Komunitarja (tal-Unjoni Ewropeja)), u/jew fil-konfront tad-
drittijiet tal-awtur illi s-socjeta’ attri¢i ghandha fuq ix-xoghol
artistiku taghha “Swoosh Design”;

4. Tordna lill-Kontrollur tad-Dwana u/jew lis-
socjeta’ attrici a bazi tal-ewwel talba u/jew tat-tieni talba
u/jew tat-tielet talba sabiex jiddistruggu iz-zraben sportivi
in kwistjoni minghajr ebda kumpens lil, u ghas-spejjez tas-
socjeta’ konvenuta, skond I-Artiklu 8 tal-KAP. 414;

5. Tordna kull rimedju iehor li tista’ skond it-
termini ta’ |-Att dwar Drittijiet Dwar Proprjeta’ Intelletwali
(Mizuri Intrakonfini) — KAP. 414 tal-Ligijiet ta’ Malta u/jew
skond it-termini tar-Regolament tal-Kunsill (EC) Numru
1383/2003 tat-22 ta’ Lulju 2003, fil-konfront tas-socjeta’
attrici;

6. Tordna lis-soc¢jeta’ konvenuta sabiex thallas I-
ispejjez kollha fir-rigward tat-trasport, tal-hazna, tad-
distruzzjoni taz-zraben sportivi in kwistjoni, l-ispejjez tal-
uffi¢jali tad-Dwana kif ukoll I-ispejjez tal-garanzija bankarja
mahruga mis-socjeta’ attrici favur il-Kontrollur tad-Dwana
skond it-termini tal-KAP. 414;

Bl-ispejjez, kontra I-konvenut li minn issa huwa ngunt
ghas-subizzjoni.

Rat id-Dikjarazzjoni mahlufa u n-Nota tax-Xiehda tal-attur
nomine, flimkien mat-tmin (8) dokumenti mehmuzin
maghha;

Rat in-Nota mressqa fil-25 ta’ April, 2005, li biha I-Kuraturi
Deputati eccepew;

1. lIli b’digriet tal-23 ta’ Marzu 2005, huma gew
nominati kuraturi deputati biex jirrapprezentaw lill-assenti
XXX9999 S.A.E.L Mefa Sporting Import.

2. llli huma ma kellhomx mezz jikkomunikaw ma’
rapprezentanti tal-kumpanija minnhom rapprezentata u
ghalhekk m’humiex edotti mill-fatti tal-kaz odjern.

3. llli ghalhekk huma jirrizervaw |i jeccepixxu
ulterjorment.

Rat id-Dikjarazzjoni mahlufa u n-Nota tax-Xiehda tal-
Kuraturi Deputati;

Semghet ix-xhieda tal-attur nomine;

Rat |-atti kollha tal-kawza;

Rat id-Degriet taghha tallum li bih halliet il-kawza ghas-
sentenza;

Ikkunsidrat:

lIli b’din il-kawza, il-kumpannija attri¢i geghda titlob li jigi
dikjarat li kunsinna ta’ zraben sportivi li ddahhlet fil-Port
Hieles ta’ Malta fit-tmintax (18) ta’ Jannar, 2005, abbord il-
bastiment MV CMA-CGM ENERGY kienet falza u
ghalhekk geghda titlob il-gerda taghha;

llli, min-naha taghhom, il-Kuraturi Deputati mharrkin
geghdin jghidu li ma jistghux imieru lill-kumpannija attrici
ghaliex ma jafu xejn fuq il-fatti. Huma ippruvaw jiehdu I-
fehma tal-kumpannija barranija li geghdin jirrapprezentaw,
imma din ma baghtitihom I|-ebda kumment jew direttiva
dwar x’ghandhom jghidu ghax-xilja tal-kumpannija attrici;

llli I-azzjoni attrici tinbena fuq dak li tipprovdi I-ligi fl-Att tal-
2000 dwar id-Drittijiet ta’ Proprjeta’ Intellettwali (Mizuri
Intrakonfini)* (Kapitolu 414 tal-Ligijiet ta’ Malta), b’'mod
partikolari |-artikolu 8 tal-istess Att;

[lli mill-provi, kemm dokumentali u kif ukoll orali, mressga
mill-attur nomine jirrizulta li sa minn Frar tal-1986, zraben
sportivi u accessorji ohrajn bil-marka “Nike” kienu
registrati mal-Kontrollur tal-Proprjeta’ Industrijali fMalta®
bhala marka kummercjali (trademark), u ghalhekk imharsa
mid-dispozizzjonijiet tal-Kapitolu 29 tal-Lidijiet ta’ Malta
(ilum il-Kapitolu 416 tal-Ligijiet ta’ Malta). L-istess isem u
disinn (“swoosh design”) huma mharsin ukoll bir-
registrazzjoni xierqa fir-Registru Kommunitarju tal-Marki
tal-Kummeré tal-Unjoni Ewropeja®. lIt-titolari  tal-jedd
imhares  hija I|-kumpannija attrici barranija  Nike
International Limited,;

! Kap 414 tal-Ligijiet ta’ Malta
2 Marki numri 17123 u 17125, Dokti “A” u “B”, fpagg. 10-1 tal-process
% Dokti “C” u “D”, fpagg. 12 sa 26 tal-process

lli jirrizulta li nhar it-Tlieta, 18 ta’ Jannar, 2005, dahal il-
bastiment Mv CMA-CGM Energy fil-Port Hieles ta’
Marsaxlokk, mghobbi b’ghadd ta’ containers. Wiehed
minn dawn il-containers (numru ECMU 1018320) kellu
dikjarazzjoni li I-konsenja kienet ta’ hwejjeg tal-ilbies. Din
kienet maghmula fuq il-polza ta’ taghbija®, li kienet tghid i
I-kumpannija mharrka kienet il-kunsinnatarja tal-
merkanzija mertu tal-kaz. ll-bastiment kien salpa minn
port fic-Cina u l-container kien destinat ghall-Algerija,
b’sistema ta’ garr bi trasbord;

[lli mad-dhul fMalta tal-imsemmi container, id-dipartiment
tad-Dwana qgeghditu tant stharrig maghruf bhala risk
analysis. Minbarra dan, il-container infetah fJannar,
2005, fil-prezenza tal-agent tal-bastiment. Tbattal kollu u
nstab li kien hemm tmien mija u tmenin (880) par zarbun®.
Tganqgal is-suspett li dawk iz-zraben, ghalkemm jidhru li
kienu tal-marka Nike, kienu foloz. Dan ghaliex il-mod kif
kienu stivati kien jaghti 'l wiehed Xjifthem li ma kinux
prodotti genwini.  Ittiehed ritratt tat-taghbija, intrefa’
kampjun u I-container raga’ gie sigillat u ttiehed mahzen
tad-Dwana,

[lli d-Dipartiment kiteb minnufih lill-attur nomine biex
jgharrfu bis-sejba. L-attur nomine talab lill-Kontrollur tad-
Dwana jzomm ir-rilaxx tal-imsemmi container®. Il-
Kontrollur laga’ t-talba wara li ntwera d-dokumentazzjoni
mehtiega mill-kumpannija attri¢i dwar il-jeddijiet taghha u
l-interess taghha Ii tressaq I-ilment dwar il-konsenja
mnizzla l-art;

llli, minbarra dan, l-attur nomine baghat kampjun ta’
zraben milli kienu fl-imsemmi container lil-laboratorji tal-
kumpannija attri¢i, biex tezaminahom. Din baghtet
rapport lill-attur nomine ftit jiem wara’. Minn dan ir-rapport
jonorgu ghadd ta’ differenzi bejn Zraben genwini
maghmulin mill-kumpannija attrici u z-zraben li kienu
jimlew il-container in kwestjoni,

* GGZ 054640

® Xhieda ta’ George Agius 03.05.05
® Dok “H”, fpag. 34-5 tal-process

" Dok “E”, f'pag. 27 tal-process

Pagna 7 minn 11
Qrati tal-Gustizzja



Kopja Informali ta' Sentenza

llli I-kumpannija attri¢i fethet din il-kawza fit-28 ta’ Frar,
2005, u jirrizulta li I-kontenut tal-container kien ghadu
mizmum taht is-setghat tal-Kontrollur tad-Dwana;

llli l-kumpannija mharrka ma meriet xejn mill-provi
mressga mill-kumpannija attrici. 1l-Qorti tithem |i kien il-
Kontrollur tad-Dwana nnifsu li gharraf lill-kumpannija attrici
bl-isem tal-kumpannija mharrka®. [l-Kuraturi mahtura biex
jidhru ghaliha ma nghataw |-ebda taghrif dwar x’kellhom
jaghmlu dwar ix-xiljiet imressqga mill-kumpannija attri¢i, u
dan minkejja li jidher li ippruvaw jiehdu minghandha d-
direttivi taghha;

[lli meta jitgiesu I-fatti fug imsemmija ma’ dak li tipprovdi I-
ligi, jinstiltu |I-konkluzjonijiet li §ejjin:

a) il-kumpannija attri¢i hija detentrici ta’ dritt i
ghalih japplika I-Att VIII tal-2000, u dan kif imfisser fl-
artikolu 2 tieghu. Minbarra fdan, intwera b’'mod xieraq u
bizzejjed li I-kumpannija attri¢i tgawdi harsien dwar il-
marki tal-kummeré imsemmija wkoll fuq livell ta’ dritt
ewropew. Bis-sahha tar-registrazzjoni tal-imsemmija
marki fir-Registru tal-Marki tal-Kummer¢ tal-Unjoni
Ewropeja, jidhol fis-sehh it-thaddim tad-dispozizzjoni tar-
Regolament 40/94 tal-20 ta’ Dicembru, 1993, u
Regolament 1383/03 tat-22 ta’ Lulju 2003. Dawn I-
istrumenti legali llum il-gurnata jaghmlu parti mill-ligi
taghna b’effett dirett u, bis-sahha ta’ Avviz Legali®, jaghtu
lil din il-Qorti s-setgha li tqis u tisma’ talbiet bhal dawk
maghmulin mill-kumpannija attrici;

b) illi  z-zraben mnizzla [-art fMalta ma
kellhomx marka li saret bil-kunsens tal-kumpannija attrici
u langas jidher li gew manufatturati bil-kunsens taghha, u
dan ghall-finijiet tal-artikolu 3 tal-imsemmi Att;

C) li d-dhul tal-imsemmija zraben, imqgar jekk
fl-ambitu tal-Port Hieles, huwa projbit, ladarba jikser il-
jeddijiet tal-kumpannija attrici;

8 Art. 7(2) tal-Kap 414
°® A.L 233 tal-2003

d) jidher li I-kumpannija attri¢i wettget ukoll |-
obbligi taghha dwar taghrif moghti lill-awtoritajiet
kompetenti fMalta ghall-finijiet tal-artikolu 5 tal-Att;

e) illi I-kampjuni moghtijin lill-kumpannija attrici
u minnha mibghuta barra minn Malta ghall-ezamijiet
mehtiega huwa proéess mahsub mil-ligi*® u kien ta’
ghajnuna kbira biex il-kumpannija attri¢i setghet bdiet il-
proc¢eduri xierga fl-igsar zmien, u biex jigi determinat li z-
zraben kienu tassew foloz;

f) it-talba tal-kumpannija attrici  biex il-
konsenja ta’ zraben in kwestjoni tigi meqruda hija wahda
mill-effetti li I-ligi'* tahseb ghalihom dwar id-dhul fMalta ta’
hwejjeg falsifikati i jiksru I-jeddijiet ta’ proprjeta’
intellettwali ta’ xi persuna, kif imfissra fl-artikolu 2 tal-Att; u

g) iI-falsita’  tal-imsemmija  Zraben tinsab
ippruvata fi grad tekniku bizzejjed, u ammissibbili fil-ligi, i I-
Qorti ma thossx il-htiega li tahtar espert biex jaghmel
kostatazzjonijiet ohrajn;

lIli ghalhekk il-Qorti ssib li |-attur nomine wera tajjeb
bizzejjed li I-kumpannija attri¢i kellha ragun temmen |i z-
zraben li ddahhlu fMalta fit-18 ta’ Jannar, 2005, kienu
jiksru |-jeddijiet intellettwali taghha kif imharsin minn gabel
mill-awtoritajiet Maltin, u wkoll dawk tal-Unjoni Ewropeja,
u li I-helsien taghhom mill-Kontrollur tad-Dwana jkun
ifisser telf finanzjarju kbir li ma jkunx hafif ghaliha i
taghmel tajjeb ghalih jekk mhux biz-zamma ghal dejjem
taghhom jew bil-qerda taghhom, ukoll jekk kien mahsub li
l-ahhar destinazzjoni kienet sejra tkun f'pajjiz iehor barra
minn Malta;

Ghal dawn ir-ragunijiet, il-Qorti geghda tiddeciedi billi:

Filwaqt li tichad l-eccezzjonijiet tal-imharrkin Kuraturi
Deputati;

0 Art. 7(3) tal-Kap 414
1 Art. 8(1)(a) tal-Kap 414

Tilga’ lI-ewwel talba attri¢i u tiddikjara li I-kunsinna ta’
zraben sportivi mnizzla l-art fil-Port Hieles ta’ Marsaxlokk
minn fuq il-bastiment CMA-CGM Energy go container bin-
numru ECMU1018320 fit-18 ta’ Jannar, 2005, kienu foloz
ghall-finijiet u effetti kollha tal-Att VIl tal-2000;

Tilga’ t-tieni u t-tielet talbiet attrici u tiddikjara i I-
manufattura u I-produzzjoni u d-dhul fMalta tal-imsemmija
zraben sportivi tikser il-jeddijiet tal-kumpannija attri¢i bhala
s-sid registrat tal-marka Nike li jifforma parti mit-
Trademark 17123, u 17125 registrati u b’hekk maghrufa
taht id-dispozizzjoni tal-Kapitolu 416 tal-Ligijiet ta’ Malta u
wkoll tas-sinjal distintiv “Swoosh Design” kif maghruf u
mhares mir-Registru tat-Trademarks komunitarji 277517 u
277632; u tiddikjara wkoll li d-dhul fMalta tal-imsemmija
konsenja ta’ tmien mija u tmenin (880) par zarbun sportivi
foloz jikkostitwixxi ksur tad-dispozizzjonijiet tal-Kapitolu
414 tal-Ligijiet ta’ Malta;

Tilga’ r-raba’ u |-hames talbiet attrici u tordna lill-
Kontrollur tad-Dwana sabiex jippro¢edi ghall-prattiki kollha
mehtiega, inkluzi I|-ghoti minnu ta’ kull direttiva lilu
moghtija b’setgha mil-ligi, ghall-qerda tal-kunsinna taz-
zraben sportivi foloz fuq imsemmija, u dan sa mhux aktar
minn xahar kalendarju minn dak inhar li jigi notifikat, a
kariku tal-kumpannija attri¢i, b’kopja awtentikata ta’ din is-
sentenza;

Tilga’ s-sitt talba attrici u tikkundanna lill-kumpannija
mharrka biex thallas I-ispejjez kollha marbuta mal-darr u |-
hazna tal-imsemmija zraben sportivi mid-Dipartiment tad-
Dwana u kif ukoll I-ispejjez marbuta mal-hrug u |-ghoti tal-
garanzija bankarja mill-kumpannija attrici favur il-
Kontrollur tad-Dwana;

Tordna li sa mhux izjed tard minn hmistax-il (15) jum tax-
xoghol minn dak inhar li I-ordni tal-Qorti ghall-qerda taz-
zraben sportivi titwettaq, il-Kontrollur tad-Dwana jdahhal
Nota fl-atti ta’ din il-kawza li biha jgharraf lill-Qorti bl-
ezekuzzjoni tal-ordni tal-qerda moghtija b’din is-sentenza,
jew, fin-nuqqas, ir-ragunijiet ghaliex l-ordni ma tkunx
twettget; u

Pagna 10 minn 11
Qrati tal-Gustizzja



Kopja Informali ta' Sentenza

Tikkundanna lill-imharrkin  Kuraturi Deputati nomine
jhallsu l-ispejjez kollha tal-kawza kif mitluba mill-attur
nomine.

Moqgrija

< Sentenza Finali >

Pagna 11 minn 11
Qrati tal-Gustizzja



